SESIÓN EXTRAORDINARIA DO CONCELLO PLENO CELEBRADA O DÍA VINTE E CATRO DE XANEIRO DE DOUS MIL CATORCE.
No Concello de Láncara, sendo as  oito  horas do día   vinte e catro de xaneiro de dous mil catorce , reúnese no Salón de Sesións o Concello Pleno, para tratar o asunto contido na Orde do Día, coa asistencia dos Sr. Concelleiros: D. José Manuel Neira Castro,  D. Andrés Manuel Caballero López,  D. Ricardo Núñez Valcárcel , D. José Manuel Álvarez Rodríguez D. Carlos  Fernández Díaz, D. Darío Antonio Piñeiro López ,  D. José Manuel García Aldegunde, D. Pablo Rivera Capón,  D. Oscar Rodríguez Somoza  e  D. Carlos Santiago López Sierra.
Preside a Sesión o Sr. Alcalde D. Eladio Capón López, e actúa de Secretario o titular D. José López Castro.


PUNTO UNICO.- INSTAR Á XUNTA DE GALICIA E Ó SEU PRESIDENTE, Ó INICIO DE FORMA INMEDIATA DAS OBRAS DE REHABILITACIÓN DA ESTRADA LU-621 QUE UNE A PROBRA DE SAN XIAO CON LÁNCARA. MANTENDO O CUSTO PREVISTO INICIALMENTE DE MÁIS DE 5,5 MILLÓNS DE EUROS.

Visto que a proposta ven asignada polos catro concelleiros do PSG-PSOE, polo que reúne as condicións legais para solicitar a celebración dun pleno extaordinario, o superar 1/3 dos Concelleiros que compoñen o total do Pleno (11)
Visto o contido do escrito, que copiado literalmente di:

“Ó PLENO DO CONCELLO DE LÁNCARA

Os concelleiros/as, abaixo asinantes, do Grupo Municipal Socialista no Concello de Láncara, comparecen e como mellor  en Dereito  proceda DIN:

Que ó amparo do disposto no Texto  Refundido das  Disposicións Legais vixentes en materia de Réxime Local, aprobado polo Real Decreto Lexislativo 781/1986, do  18 de abril, do Regulamento de Organización, Funcionamento e Réxime Xurídico das Entidades Locais, aprobado polo Real Decreto  2568/1986, de 28 de novembro, e da Lei 5/1997, do 22 d xullo, de Administración Local de Galicia, así como na última Lei 11/1999, de 21 de abril, de modificación da Lei Reguladora das Bases de Réxime Local e outras medidas, SOLICITAN:
A CONVOCATORIA DUN PLENO  EXTRAORDINARIO DA CORPORACIÓN.

Durante  os últimos anos os socialistas de Láncara a través do noso grupo no Parlamento de Galicia, levamos unha proposta de enmenda dos orzamentos da Xunta de Galicia para incluír a reforma da estrada LU-621, que une Pobra de San Xiao con Láncara.

Esta proposta persegue denunciar por un lado o notable estado de deterioro no que se encontra actualmente este vial, que sumado o elevado tránsito que  soporta, poñen en perigo a seguridade e multiplican os posibles accidentes, e por outro, esixir o compromiso, ó que ano tras ano (e xa van máis de 25) e sempre durante período electoral, chegan os dirixentes do Partido Popular tanto da Xunta de Galicia como do propio Concello de Láncara.
*Ante o grao de compromiso amosado constantemente por outras Administracións co Concello e os cidadáns de Láncara.

* Co obxectivo urxente de mellorar un trazado que garanta a seguridade dos lancareses.

* Ante a falta de implicación do Goberno Local, incapaz de levar a cabo un proxecto comprometido de fai máis de  25 anos.

* Ante a pasividade da Xunta de Galicia e o incumprimento reiterado das súas promesas, e a falta de compromiso con todos os lancareses.

Por elo, solicitamos a celebración dun Pleno Extraordinario co seguinte Orde do Día:

 PUNTO UNICO.- INSTAR Á XUNTA DE GALICIA E Ó SEU PRESIDENTE, Ó INICIO DE FORMA INMEDIATA DAS OBRAS DE REHABILITACIÓN DA ESTRADA LU-621 QUE UNE A PROBRA DE SAN XIAO CON LÁNCARA. MANTENDO O CUSTO PREVISTO INICIALMENTE DE MÁIS DE 5,5 MILLÓNS DE EUROS.


En Láncara a 21 de xaneiro de 2014.”


Aberto o debate polo Sr. Alcalde ponse de manifesto que non entende a crítica que facía onte na prensa o Voceiro do PSG-PSOE  D. Dario  A. Piñeiro López, pola rapidez da convocatoria do Pleno, xa que entende que si se pide un Pleno extraordinario é sinal de que é urxente e non se pode esperar para a data do Pleno ordinario que terá lugar a finais de febreiro, de ahí a convocatorio o mesmo día que presentou o escrito.

Feita esta salvedade manifesta que o  equipo de goberno vai votar si a estrada, xa que el como Alcalde tanto cando estivo no PSG-PSOE como agora no P.P: sempre reivindicou esta obra e incluso tivo  enfrentamentos con algún político e algún desgusto por sacarlle a financiación que xa estaba asignada, ademáis de manifestar que cada 15 días cando se celebran as Xunta de Goberno Local, fálase sempre deste asunto unha vez remata a Xunta de Goberno e fanse xestións periódicas , por exemplo fai tres días que falei coa Directora Xeral  e temos a promesa de que nesta lexislatura se fará a  rúa Valdriz e a Ponte, promesa que xa fixo o Conselleiro o día que veu  presentar   a aprobación definitiva do  P.X.O.M.

Igualmente está da acordo coa estrada Puebla-Muro, inda que a financie a Deputación de Lugo, cousa que non gustou cando se manifestou este feito  na prensa e que no próximo pleno incluso o equipo de goberno pode presentar unha moción para que a estrada  se reforme dende Muro a Carraceo, xa que a labor de tódolos políticos é loitar  por obras que se fagan no Concello para beneficio dos veciños.

Por parte do Concelleiro D. Andres Caballero López manifesta que o Concelleiro  D. Dario A. Piñeiro López  cando foi Alcalde no ano 2008, tamen dixo que esta obra  era prioritaria e tampouco se fixo e incluso existiu unha proposta cando era Alcalde,  para crear un grupo de traballo para  xestionar este asunto, e o final retirouse.

Por parte do Concelleiro D. Dario A. Piñeiro López manifesta  que lle pareceu que a sesión se convocou moi rápida e nun horario non adecuado, xa que as 8:00 non é unha hora para trar un asuno desta naturaleza, esta hora non pode asistir ninguen o Pleno, xa que cando foi Alcalde algun  Pleno  extraordiario se retrasou por cuestións de saúde do actual Sr. Alcalde e esperouse que se recuperase, esperando que serva de precedente para que tódolos días veña as 8:00   para atender a Alcaldía.

Acto seguido toma a palabra o Concelleiro D. Pablo Rivera Capón, para ser breve non vai ler a motivación deste convocatoria , xa que entende que todo o mundo a ten, entende que esta proposta é moi digna e necesaria para o Concello de Láncara, considera que todos nos temos que corresponsabilizar  do que poñemos nos programas electorais, xa que o papel aguanta todo, pero o que se promete debese facer, xa que o P.P. no seu programa electoral propoñía esta obra como algo prioriatiario e como algo que se  debe facer. Xustificase esta proposta xa que é  unha reivindicación deste Concello dende fai moitos anos, incluso algún dos que estamos equi, posiblemente nin nacéramos, e  hoxe non é realidade, polo que está mais que xustificada a presentación desta proposta, querendo resaltar  que cando se presentou na anterior lexislatura  a moción de censura o partído P.P. un dos motivos alegados era esta obra e que espera que sexa apoiada por todos, polo que debemos entre todos apoiar e colaborar para que esta obra se faga dunha vez por todas e que a Xunta adquira  o compromiso dunha vez por toda para afrontar esta obra.

Por parte do SR. Alcalde  manifesta en relación a que o papel aguanta todo, que debe tomar nota o seu compañeiro Dario A. Piñeiro López,  cando pon notas na prensa, cando non sabe nin o que via suceder.


Por parte do Concelleiro D. Carlos S.  López Sierra, manifesta:

“O BNG de Láncara vai votar a favor da  Moción que hoxe presenta o PSOE pola seguinte razón:


-Dende hai 7 anos, como  Concelleiro do BNG, veño solicitando un gran pacto sobre unha obra que consideramos vital para o noso  Concello.

-As grandes obras, os grandes retos, precisan de grandes consensos, polo que sempre consideramos que a estrada nunca debería ser unha promesa electoral. A estrada de Pobra de San Xiao a Láncara debería ser unha iniciativa na que tódolos  responsables políticos deberían ir da man.

-Por esta razón, consideramos que a postura máis axeitada sería a creación dunha comisión de seguimento sobre esta obra, e desta maneira mostrar unha unidade de acción necesaria para conseguila”.


Para rematar o Sr. Alcalde propón que se someta a votación a  aprobación da proposta , engadindolle que  como mínimo o Sr. Conselleiro de Medio Ambiente Territorio e Infraestruturas D. Agustin Hernández Fernández de Rojas cumpra a súa promesa, feita neste  Salón de Sesións “facer nesta lexislatura  a Rúa Valdriz e a Ponte sobre o río Neira “.

Sometido o asunto a votación, 

O Pleno por unanimidade,


ACORDOU:

1º.-  Prestar aprobación  a proposta:

 INSTAR Á XUNTA DE GALICIA E Ó SEU PRESIDENTE, Ó INICIO DE FORMA INMEDIATA DAS OBRAS DE REHABILITACIÓN DA ESTRADA LU-621 QUE UNE A PROBRA DE SAN XIAO CON LÁNCARA. MANTENDO O CUSTO PREVISTO INICIALMENTE DE MÁIS DE 5,5 MILLÓNS DE EUROS,E COMO MÍNIMO FACER NESTA LEXISLATURA A RÚA VALDRIZ E A PONTE SOBRE O RÍO NEIRA.


2º.-Remitir certificación deste acordo  ao Presidente da Xunta D. Alberto Núñez  Freijóo e  Sr. Conselleiro  de   D. Agustín Hernández Fernández de  Rojas.

Fora do debate propio do asunto contemplado na orde do día , por parte dos Concelleiros manifestase o seguinte:


O Sr. Alcalde que non vai cobrar o Pleno , polo que o Sr. Dario A., non tiña nada que poñer na prensa, debe poñer que non vou a cobrar.

Por parte dos catro concelleiro do PSG-PSOE que eles o van donar as familias que teñan máis necesidades para axudar a pagar o comedor escolar.


Por parte de José M.. Neira Castro di que el o dona para os parados de Láncara que non cobran e  que o PSG-PSOE non lles quixo dar traballo, manifestando o Concelleiro D. Darío A. Piñeiro López,  que esas son competencias da Xunta e non da Deputación.


Por parte do Concelleiro D. Dario A. Piñeiro López quere que conste en acta que  non sabe como se fala de traballo cando no ano 2011  no Plan de Cooperación estivo a neta do Sr. Ricardo e no Plan de Emprego  a filla do Sr. Eladio e o sogro do Sr. Meilán.

Por parte de D. José M. Neira Castro manifesta que cando fuche Alcalde tamen contratache a xente do teu entorno e amigos, engadindo o Sr. Meilán (Carlos Fernández Díaz) que cando el estivo de Alcalde tamen contratou o seu sogro.


Por parte de D. Andres Caballero López quere manifestas que tanto el como Meilán (Carlos Fernández Díaz) non cobran por  ningún pleno, o percibir dedicación parcial. 

E non habendo  máis asuntos que tratar dáse por rematada a sesión por orde do Sr. Alcalde, sendo   as oito horas trinta e cinco minutos, estendéndose a presente acta que como Secretario, certifico.
